
IR-REGOLAMENT TAL-KUMMISSJONI (KE) Nru 1524/96

tat-30 ta' Lulju 1996

li jemenda r-Regolament (KE) Nru 3298/94, fir-rigward tas-sistema ta' ekopunti ghall-vetturi ta'
merkanzija tqila li jghaddu minn gewwa l-Awstrija

IL-KUMMISSJONI TAL-KOMUNITAJIET EWROPEJ,

Wara li kkunsidrat it-Trattat li jistabbilixxi l-Komunità Ewropea,

Wara li kkunsidrat l-Att ta' l-Adeżjoni ta' l-Awstrija, tal-Fin-
landja u ta' l-Isvezja, u b'mod partikolari l-Artikolu 11(6) u
l-Anness 4 tal-Protokoll Nru 9 tieghu,

Billi l-Protokoll 9 ta' l-Att ta' l-Adeżjoni ta' l-Awstrija, tal-Fin-
landja u ta' l-Isvezja jipprovdi ghal regim specjali li jikkoncerna
l-ivvjaggar ta' vetturi b'merkanzija tqila minn territorju Awstri-
jak ibbażat fuq sistema ta' drittijiet ta' transitu (ekopunti);

Billi l-Artikolu 14 tal-Protokoll 9 jipprovdi ghall-amministrazz-
joni ta' kontrolli fiżici mhux diskriminatorji fil-fruntiera bejn l-
Awstrija u Stati Membri ohrajn biex jivverifika l-ekopunti mah-
rugin taht id-dispożizzjonijiet ta' l-Artikolu 11 u l-kwoti eżis-
tenti ghal vjaggi bilaterali pprovduti mill-Artikolu 12 tal-Proto-
koll 9, biss sal-31 ta' Dicembru 1996;

Billi l-implimentazzjoni ta' l-Artikolu 11 tal-Protokoll 9 wara
l-31 ta' Dicembru 1996 tista' tkun assigurata effettivament, fost
metodi ta' kontroll ohrajn, permezz ta' sistema ta' kontroll elet-
tronika;

Billi l-Kummissjoni ghandha tadotta miżuri dettaljati li jikkon-
cernaw id-domandi teknici importanti li jittrattaw is-sistema ta'
ekopunti kif ipprovdut fid-Dikjarazzjoni 18 ta' l-Att ta' l-Adeż-
joni ta' l-Awstrija, tal-Finlandja u ta' l-Isvezja;

Billi r-Regolament tal-Kummissjoni (KE) Nru 3298/94 (1)
ghandu jkun emendat ghalhekk;

Billi l-miżuri pprovduti f'dan ir-Regolament huma skond
l-opinjoni moghtija mill-Kumitat imwaqqaf mill-Artikolu 16
tal-Protokoll 9,

ADOTTAT DAN IR-REGOLAMENT:

L-Artikolu 1

Ir-Regolament (KE) Nru 3298/94 huwa emendat kif gej:

1. It-titolu huwa mibdul b'dan li gej:

“Ir-Regolament tal-Kummissjoni (KE) Nru 3298/94 tal-21
ta' Dicembru 1994 li jniżżel miżuri dettaljati li jikkoncer-
naw is-sistema ta' drittijiet ta' transitu (ekopunti) ghall-vet-
turi ta' merkanzija tqila li jghaddu minn gewwa l-Awstrija”

2. L-Artikolu 1 huwa mibdul b'dan li gej:

“L-Artikolu 1

1. Is-sewwieq ta' vettura ta' merkanzija tqila fuq it-terri-
torju ta' l-Awstrija ghandu jgorr, u ghandu jaghmel dispo-
nibbli ghall-ispezzjoni fuq it-talba ta' l-awtoritajiet super-
viżorji, jew:

(a) formola standard kompletata kif suppost jew certifikat
Awstrijak li jikkonferma l-pagament ghall-ekopunti
ghall-vjagg inkwistjoni, immudellati fuq l-Anness A u
maghrufin bhala l-‘ekokard'; jew

(b) mekaniżmu elettroniku, imqabbad mal-vettura bil-
mutur li jippermetti t-tnaqqis awtomatiku ta' ekopunti,
minn hawn 'il quddiem irriferit bhala ‘l-ekotag'; jew

(c) dokumentazzjoni xierqa, kif imfisser fl-Artikolu 13,
biex turi illi vjagg ta' passagg hieles mill-ekopunti, kif
imfisser fl-Anness C, qieghed isir; jew

(d) dokumentazzjoni xierqa biex turi illi vjagg mhux ta'
passagg qieghed isir, u meta l-vettura tkun imqabbda
b'ekotag, l-ekotag ikun qieghed ghal dan l-iskop.

L-awtoritajiet Awstrijaci kompetenti ghandhom johorgu
l-ekokard kontra l-hlas ta' l-ispiża ta' produzzjoni u distri-
buzzjoni ta' ekopunti u ekokards, u ghandhom jinstallaw
l-infrastruttura necessarja f'postijiet xierqa biex jinqraw
l-ekotags.

2. L-ekotags se jkunu manifatturati, ipprogrammati u
installati skond l-ispecifikazzjonijiet teknici generali mniżż-
lin fl-Anness F. L-awtoritajiet kompetenti f'kull Stat Mem-
bru huma awtorizzati li japprovaw, jipprogrammaw u jins-
tallaw l-ekotags.

L-ekotag se jkun ipprogrammat biex iżomm l-informazz-
joni tal-pajjiż ta' registrazzjoni u l-valur ta' NOx tal-vettura
bil-mutur, kif inghad fid-dokument tal-konformità ta' pro-
duzzjoni (COP), kif imfisser fil-paragrafu 4.(1) GU L 341, tat-30.12.1994, p. 20.

3. L-ekotag ghandu jkun imwahhal mal-windscreen tal-
vettura bil-mutur. Ghandu jkun imqieghed skond l-Anness
G. M'huwiex se jkun trasferibbli.

4. Is-sewwieq ta' vettura ta' l-oggetti tqal irregistrat fl -1
ta' Ottubru 1990 jew wara din id-data ghandu jgorr ukoll,
u jipproduci fuq talba, dokument COP, immudellat fuq
l-Anness B, bhala evidenza ta' l-emissjonijiet ta' NOx ta' dik
il-vettura. Il-vetturi ta' oggetti tqal irregistrati l-ewwel darba
qabel l-1 ta' Ottubru 1990 jew li fir-rigward taghhom
l-ebda dokument mhu prodott ghandhom ikunu kkunsi-
drati li ghandhom valur COP ta' 15,8 g/kWs.

5. L-Istati Membri ghandhom jinnotifikaw lill-Kummiss-
joni ta' l-awtoritajiet nazzjonali awtorizzati li johorgu
d-dokumenti u l-ekotags imsemmija fil-paragrafi 1 sa 4.”

3. L-Artikolu 2 huwa mibdul b'dan li gej:

“L-Artikolu 2

1. Sakemm il-vettura tkun qieghda tuża ekotag, in-
numru rikjest ta' ekopunti ghandu jkun imwahhal ma'
l-ekokard u kkancellat. L-ekopunti ghandhom ikunu kkan-
cellati billi jigu ffirmati f'tali mod illi l-firma testendi fuq
kemm l-ekopunti u l-formola fejn gew imwahhlin. Jista' jin-
tuża timbru minflok firma.

Ekocard li jkollu n-numru rikjest ta' ekopunti se jinghata
f'idejn l-awtoritajiet superviżorji ta' l-Istat Membru ta' regis-
trazzjoni tal-vettura, jew ta' l-Awstrija, li jerga' jaghti lura
kopja bil-prova ta' pagament.

2. Jekk il-vettura b'ekotag imwahhla, wara konferma li
se taghmel vjagg ta' passagg li jehtieg l-ekopunti, numru ta'
ekopunti, ekwivalenti ghall-informazzjoni ta' emissjoni ta'
NOx mahżun fl-ekotag tal-vettura, ghandu jitnaqqas mit-
total ta' ekopunti allokati lill-Istat Membru li fih hija rregis-
trata l-vettura. Dan ghandu jsir mill-infrastruttura pprov-
duta u operata mill-awtoritajiet Awstrijaci.

Ghall-vetturi b'ekotags imwahhla li jkunu qeghdin jaghmlu
vjaggi bilaterali ghandhom ipoggu l-ekotag biex juru illi
qieghed isir vjagg mhux ta' passagg qabel ma jidhlu fit-ter-
ritorju Awstrijak.

3. Fil-każ fejn ekokard tkun użata u fejn unità ta' garr
hija mibdula matul vjagg, il-prova ta' hlas mad-dhul
ghandha tibqa' valida u tinżamm. Fejn il-valur tal-KTP ta'
l-unità gdida jeccedi dak indikat fuq il-formola, ekopunti
addizzjonali, imwahhlin ma' kartolina gdida, ghandhom
jigu kkancellati mat-tluq mill-pajjiż.

4. Ghall-vjaggi li jehtiegu ekopunti, l-ekokard jew l-eko-
tag ghandha tbiddel il-formuli Awstrijaci kollha użati s'issa
ghall-istatistiki tat-trasport.

5. L-awtoritajiet kompetenti ta' l-Istati Membri ghand-
hom jinnotifikaw regolarment lill-Kummissjoni bin-numru
ta' punti użati fuq l-ekokards. L-originali, jew il-kopji, tal-
formuli li ghandhom ekopunti kancellati ghandhom, fejn
mehtieg, ikunu disponibbli lill-awtoritajiet nazzjonali indi-
vidwali jew lill-Kummissjoni.

Alternattivament, jekk il-vettura jkollha ekotag, l-awtorita-
jiet Awstrijaci ghandhom jaghmlu disponibbli l-informazz-
joni mehtiega lill-awtorità nominata fl-Istat Membru fejn il-
vettura hija rregistrata fi żmien 48 siegha illi sar vjagg ta'
passagg. Din l-informazzjoni ghandha tkun disponibbli
ukoll lill-Kummissjoni.

6. Il-paragrafi 1 sa 5 ghandhom japplikaw minghajr pre-
gudizzju ghall-Artikolu 14a.”

4. Fl-Artikolu 3(3), il-kliem introduttorju huwa mibdul b'dan
li gej:

“Minkejja l-paragrafu 2, vjaggi ta' transitu kontinwi fl-Aws-
trija bl-użu tas-segwenti terminali tat-tren ghandhom jit-
qiesu li jikkostitwixxu vjaggi:”

5. L-Artikolu 4 huwa mibdul b'dan li gej:

“L-Artikolu 4

L-ekopunti ghandhom ikunu validi bejn l-1 ta' Jannar tas-
sena ghal liema huma attribwiti u l-31 ta' Jannar tas-sena
segwenti.”

6. L-Artikolu 5 huwa emendat kif gej:

(a) fil-paragrafu 1, it-tieni sentenza hija mibdula b'dan li gej:

“Fil-każ ta' ksur ripetut ta' dan ir-Regolament, l-Arti-
kolu 8(3) u l-Artikolu 11 tar-Regolament tal-Kunsill
(KEE) Nru 881/92 (*) ghandhom japplikaw.

(*) GU L 95, tad-9.4.1992, p. 1.”;

(b) il-paragrafi 2 u 3 huma mibdulin b'dan li gej:

“2. Il-Kummissjoni u l-awtoritajiet kompetenti ta' l-
Istati Membri ghandhom, kull wiehed fil-limiti tal-
gurisdizzjoni taghhom, jipprovdu lil xulxin b'assistenza
amministrattiva fl-investigazzjoni u l-ksur li jigu ppro-
cessati tal-Protokoll 9 jew dan ir-Regolament, b'mod
partikolari billi jassiguraw illi l-ekocards u l-ekotags
huma użati u miżmumin korrettament.

3. Kontrolli jistghu jsiru f'punt li ma jkunx fil-frun-
tiera, skond id-diskrezzjoni ta' l-Istat Membru bil-hsieb
tal-principju kontra d-diskriminazzjoni.”

(c) is-segwenti paragrafi 4 u 5 huma miżjudin:

“4. L-awtoritajiet superviżorji Awstrijaci jistghu, bil-
hsieb tal-principju ta' proporzjonalità, jiehdu l-miżuri
xierqa jekk vettura tkun imqabbda b'ekotag u jigru
mill-inqas wahda mis-segwenti sitwazzjonijiet:

(a) il-vettura jew l-operatur tal-vettura kkommetta ksur
b'mod repetut;

(b) ma jkunx fadal biżżejjed ekopunti fl-allokazzjoni
tal-pajjiż li fih il-vettura hija rregistrata;

(c) l-ekotag gie mbaghbas jew gie mibdul minn parti
ghajr minn dawk awtorizzati fl-Artikolu 1(2);

(d) l-Istat Membru ma allokax biżżejjed ekopunti ghall-
vettura biex taghmel vjagg ta' passagg;

(e) il-vettura m'ghandhiex id-dokumentazzjoni xierqa
skond il-punti (c) jew (d) ta' l-Artikolu 1 (1) biex
jiggustifika ghaliex l-ekotag kien imqieghed biex
juri illi qieghed isir vjagg mhux ta' passagg fuq ter-
ritorju Awstrijak;

(f) meta l-ekotag specifikat fl-Anness F m'huwiex
mghobbi b'biżżejjed ekopunti biex jaghmel il-vjagg
ta' passagg.

5. L-awtoritajiet superviżorji Awstrijaci jistghu, bil-
hsieb tal-principju ta' proporzjonalità, jiehdu l-miżuri
xierqa jekk il-vettura ma tkunx imqabbda b'ekotag u
jigru mill-inqas wahda mis-segwenti sitwazzjonijiet:

(a) ekocard ma tigix ippreżentata lill-awtoritajiet super-
viżorji skond id-dispożizzjonijiet ta' dan ir-Regola-
ment;

(b) ekocard tkun ippreżentata li ma tkunx kompluta
jew mhux korretta, jew fejn l-ekopunti m'humiex
imwahlin korrettament;

(c) il-vettura ma tippossjedix id-dokumentazzjoni
xierqa biex jiggustifika illi m'ghandhiex bżonn ta'
ekopunti.”

7. L-Artikolu 6(2) huwa mibdul b'dan li gej:

“2. L-ekopunti stampati li huma mahsubin ghat-twahhil
ma' l-ekokards se jkunu disponibbli kull sena lill-Istati
Membri f'żewg porzjonijiet, l-ewwel qabel l-1 ta' Ottubru
tas-sena precedenti, u t-tieni qabel l-1 ta' Marzu tas-sena
relevanti.

Fic-cirkostanzi kkontemplati fl-Artikolu 11(2)(c) tal-Proto-
koll 9, in-numru ta' ekopunti se jkun imnaqqas ghal dik is-
sena bl-użu tal-metodu mniżżel fil-punt 3 ta' l-Anness 5
tal-Protokoll.”

8. L-Artikolu 7 huwa mibdul b'dan li gej:

“L-Artikolu 7

1. L-awtoritajiet kompetenti ta' l-Istati Membri se jallo-
kaw l-ekopunti disponibbli taghhom lill-operaturi kkoncer-
nati, stabbiliti fuq it-territorju taghhom.

2. Kull sena l-awtoritajiet kompetenti ta' l-Istati Membri
ghandhom jindikaw u jirritornaw lill-Kummissjoni, sal-15
ta' Ottubru l-iżjed tard, kull ekopunt li, fuq il-bażi tad-data
disponibbli u l-istimi ghat-traffiku ghax-xhur finali tas-sena,
x'aktarx m' humiex se jintużaw qabel it-tmiem tas-sena.”

9. L-Artikolu 8(2) huwa mibdul b'dan li gej:

“2. L-ekopunti tar-riserva tal-Komunità se jkunu allokati
mill-Kummissjoni lill-Istati Membri skond il-procedura
mfassla fl-Artikolu 16 tal-Protokoll 9, mill-inqas xahar
qabel it-tmiem tas-sena.

Ir-riallokazzjoni se tkun ippregudikata skond is-segwenti
kriterji, kif dettaljat fl-Anness E:

– il-pożizzjoni specjali tal-Grecja u l-Italja,

– l-effett tar-riunifikazzjoni Germaniża,

– il-promozzjoni ta' mezzi ta' trasport alternattiv fi hdan
l-Awstrija, b'mod partikolari r-‘Rollende Landstraße',

– in-numru ta' ekopunti allokati lil Stati Membri, attwal-
ment użati minnhom,

– il-figuri medji ta' NOx ghall-vetturi li jghaddu mill-Istati
Membri,

– okkorrenzi mhux mistennija.”

10. Fl-Artikolu 9, il-kliem “lill-Att ta' l-Adeżjoni tan-Norvegja,
l-Awstrija, l-Finlandja u l-Isvezja” huma imhassrin.

11. Fl-Artikolu 10, il-kliem “Bhala kjarifikazzjoni ta'” huma
mibdulin bil-kliem “Ghall-ghanijiet ta'”.

12. Is-segwenti Artikolu 14a huwa mdahhal:

“L-Artikolu 14a

Ghal perijodu transitorju li jiskadi fil-31 ta' Dicembru 1997,
l-użu kemm ta' ekokards jew ekotags se jkun permess
ghall-amministrazzjoni ta' traffiku ta' passagg.

Mill-1 ta' Jannar 1998 il-Kummissjoni ghandha tippermetti
kull Stat Membru li juża kull sena l-ekokards sal-massimu
ta' 0,6 % tan-numru totali ta' ekopunti ghall-Istati Membri
kif imniżżel fl-Artikolu 9. L-Istati Membri ghandhom jin-
notifikaw lill-Kummissjoni sa mhux aktar tard mill-1 ta'
Awissu ta' kull sena bin-numru ta' ekopunti li jixtiequ li
jkollhom ghall-użu fuq l-ekokards is-sena segwenti. Dawn
l-ekopunti se jkunu disponibbli mill-Kummissjoni f'porzjon
wiehed qabel l-1 ta' Dicembru. L-ekokards se jkunu dispo-
nibbli skond it-tieni subparagrafu ta' l-Artikolu 1(1).”

13. L-Anness E qieghed jinbidel bl-Anness I ta' dan ir-Regola-
ment.

14. L-Anness F u G, imsemmija fl-Anness II ta' dan ir-Regola-
ment, huma miżjudin.

L-Artikolu 2

Dan ir-Regolament ghandu jidhol fis-sehh fl-ghoxrin gurnata
wara li jigi ppubblikat fil-Gurnal Ufficjali tal-Komunitajiet
Ewropej.

Ghandu japplika mill-1 ta' Jannar 1997.

Dan ir-Regolament ghandu jorbot fl-intier tieghu u japplika direttament fl-Istati Membri
kollha.

Maghmul fi Brussel, fit-30 ta' Lulju 1996.

Ghall-Kummissjoni
Neil KINNOCK

Membru tal-Kummissjoni

L-ANNESS I

“L-ANNESS E

KRITERJI TA' DISTRIBUZZJONI MILL-GDID TA' L-EKOPUNTI

Il-pożizzjoni specjali tal-Grecja u l-Italja

Mir-riżerva tal-Komunità ta' 3,34 % tan-numru totali ta' ekopunti, proporzjon ta' ekopunti ekwivalenti ghal 4 874 mill-
unitajiet imsemmija fl-Anness D ghandhom ikunu allokati lill-Italja u 576 ta' l-unitajiet imsemmija fl-Anness D lill-
Grecja, fuq bażi ta' prijorità. Barra minn hekk, l-isforzi kollha necessarji ghandhom isiru biex jassiguraw illi s-sehem ta'
ekopunti allokati lill-Grecja jiehdu hsieb biżżejjed tal-bżonnijiet Griegi.

L-effett tar-riunifikazzjoni Germaniża

Madankollu, proporzjon ta' ekopunti ekwivalenti ghal 6 444 ta' l-unitajiet imfasslin fl-Anness D se jkunu allokati lill-
Germanja mir-riżerva tal-Komunità.

Il-promozzjoni ta' mezzi ta' trasport alternattiv fi hdan l-Awstrija, b'mod partikolari r-‘Rollende Landstraße'

L-ekopunti Awstrijaci kollha ritornati ghad-distribuzzjoni mill-gdid lill-Kummissjoni ghandhom ikunu distribwiti lil Stati
Membri li jirrikjedu ekopunti addizzjonali proporzjonati ma' l-istatistici li juru l-Istat Membru ta' registrazzjoni tal-vet-
turi ta' oggetti tqal li jużaw ir-‘Rollende Landstraße' fl-Awstrija.

In-numru ta' ekopunti allokati lil Stati Membri, użati attwalment minnhom, il-figuri medji ta' NOx ghall-vetturi ta' passagg mill-
Istati Membri

L-ekopunti rimanenti se jkunu mqassmin lill-Istati Membri li jirrikjedu ekopunti addizzjonali proporzjonali lil koef-
ficjenti illi huwa mfisser ghal kull Stat Membru kif gej:

– numru ta' ekopunti li huma meqjusa bhala mehtiega, bbażat fuq l-estrapolazzjoni ta' l-istatistici l-iżjed ricenti mill-
Awstrija,

– immultiplikat bil-proporzjon ta' ekopunti allokat lil Stat Membru illi kienu użati attawalment minn dak l-Istat Mem-
bru s-sena ta' qabel,

– immultiplikat bil-figuri ta' NOx l-iżjed ricenti ghall-vetturi li jghaddu mill-Istati Membri, bhala persentagg tal-figura
immirata ghas-sena.”

L-ANNESS II

“L-ANNESS F

SPECIFIKAZZJONIJIET TEKNICI GENERALI TA' L-EKOTAG

Antenna ta' komunikazzjoni b'range qasir – vettura

Livelli u rapporti teknici relevanti ghad-DSRC

Il-htigiet segwenti pprovduti minn CEN/TC 278 fir-rigward ta' komunikazzjoni b'range qasir bejn il-vetturi u l-infrastrut-
tura tal-genb tat-triq ghandhom jintlaqghu:

(a) prENV278/9/# 62 ‘DSRC Saff Fiżiku bl-użu tal-Microwave b'5,8 GHz';

(b) prENV278/9/# 64 ‘DSRC Saff ta' Rabta fid-Data';

(c) prENV278/9/# 65 ‘DSRC Saff ta' Applikazzjoni'.

Eżami tat-tip

Min jipprovdi l-ekotag ghandu jipprovdi certifikati ta' eżami tat-tip ghall-istrumenti minn istitut ta' eżami akkreditat li
jikkonferma l-konformità mal-valuri ta' limitu kollha specifikati fil-korrenti I-ETS 300674.

Kundizzjonijiet ta' hidma

L-ekotag ghas-sistema ta' ekopunti awtomatici ghandu jiggarantixxi l-funzjonalità mehtiega taht is-segwenti kundizzjoni-
jiet ta' hidma:

– kundizzjonijiet ambjentali: temperatura ta' l-ambjent minn – 25 °C ghal + 70 °C

– kundizzjonijiet tat- temp: l-eventwalitajiet kollha,

– traffiku: diversi lanes, li jiccaqalqu,

– range ta' heffa: Minn ‘ieqaf-u-mur' ghal 120 km/s.

'L hawn fuq imsemmija kundizzjonijiet ta' hidma huma htigiet minimi pendenti l-adozzjoni ta' standards (standards ta'
qabel) relevanti ghad-DSRC.

L-ekotag jista' jirreagixxi biss ghal sinjali ta' microwave specifici ghall-applikazzjoni tieghu stess.

Ekotag

Identifikazzjoni

Kull ekotag ghandu jkollu numru ta' identifikazzjoni uniku. F'żieda man-numru ta' figuri mehtiega biex ikun jintgharaf,
dan in-numru ghandu jkollu ukoll somma ta' iccekkjar ghall-verifika ta' l-integrità.

Installazzjoni

L-ekotag ghandu jkun iddisinjat ghall-installazzjoni wara l-windscreen tat-trakk jew ta' l-unità tas-sewqan. Ghandu jkun
installat sabiex ma jkunx jista' jinqala' kompletament minn dik il-vettura.

Dikjarazzjoni ta' transitu

L-ekotag ghandu jkollu facilità li jdahhal informazzjoni biex vjagg ikun iddikjarat eżenti mill-pagament ta' ekopunti.

Din il-facilità ghandha tkun viżibbli bic-car fuq l-ekotag ghall-iskopijiet ta' kontroll; alternattivament, ghandu jkun pos-
sibbli li l-ekotag jitqieghed f'pożizzjoni inizjali mfissra. F'kull każ, ghandu jkun assigurat illi l-istatus biss fil-hin tad-dhul
ikun ikkunsidrat ghall-valutazzjoni fis-sistema.

Immarkar estern

Kull ekotag ghandu ukoll ikun identifikabbli bic-car fuq spezzjoni viżwali. Ghal dan il-ghan, 'l hawn fuq imsemmi
numru ta' identifikazzjoni uniku ghandu jkun applikat b'mod indelibbli mal-wicc ta' l-istrument.

Marka li ma tinqalax, indelibbli lill-ekotag fil-formola ppreparata fuq l-istickers ippreparati ghandha titwahhal fuq l-eko-
tag. Din il-marka ghandha turi n-numru ta' ekopunti ghall-vettura individwali (‘5', ‘6', …‘16').

Dawn l-istickers specjali ghandhom ikunu jirreżistu t-tbaghbis; ghandhom ikollhom sahha mekkanika u jkunu hfief u
reżistenti ghat-temperatura. Ghandhom ikollhom sahha ta' kolla gholja u kull attentat biex jitnehhew ghandu jirriżulta
fid-distruzzjoni taghhom.

Integrità

Il-kaxxa ghandha tkun mibnija f'tali mod illi kull manipulazzjoni tal-komponenti interni jkun eskluż u kull interferenza
tista' tinkixef sussegwentement.

Memorja

L-ekotag ghandha jkollha kapacità ta' memorja biżżejjed ghas-segwenti data:

– numru ta' identifikazzjoni,

– data tal-vettura

– valur tal-COP,

– data tat-transazzjoni

– identifikazzjoni tal-post tal-fruntiera,

– data/hin,

– status tad-dikjarazzjoni tal-vjagg,

– informazzjoni ta' twaqqif (blacklisting),

– status tad-data

– manipulazzjoni,

– status tal-batterija,

– status ta' l-ahhar komunikazzjoni.

Ghandu jkun hemm riżerva ta' memorja ta' mill-inqas 30 %.

L-ANNESS G

HTIGIET TA' STALLAZZJONI GHALL-EKOTAG

L-ekotag ghandu jinsab fuq in-naha ta' gewwa tal-windscreen fi hdan iż-żona mmarkata (hawn fuq impingi) fejn id-
dimensjonijiet huma kif gej:

x = 100 cm

y = 80 cm”.

